
Համաձայն   <<Իրավական ակտերի մասին>>   Հայաստանի  Հանրապետության    օրենքի 70-րդ  հոդվածի 1-ին մասի և <<Զինապարտության մասին>> Հայաստանի Հանրապետության օրենքի 16-րդ հոդվածի 2-րդ կետի` Հայաստանի Հանրապետության կառավարությունը        ո ր ո շ ու մ  է.

1. Հայաստանի Հանրապետության կառավարության  2011 թվականի սեպտեմբերի 8-ի <<Մի շարք քաղաքացիների պարտադիր զինվորական ծառայության զորակոչից տարկետում տալու մասին>> N 1307-Ա որոշման 1-ին կետի `

1) 2-րդ և 3-րդ ենթակետերում <<2013 թվականի աշնանային>> բառերը փոխարինել <<2014 թվականի գարնանային>> բառերով.

2) 4-րդ ենթակետում <<2013>> թիվը փոխարինել <<2014>> թվով:
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

1. Ընթացիկ իրավիճակը և խնդիրները

ՀՀ կրթության և գիտության նախարարություն է դիմել <<Լույս>> հիմնադրամի կրթական ծրագրի տնօրենը` հիմնադրամի 2013-2014 ուսումնական տարվա կրթաթոշակին արժանացած ՀՀ քաղաքացիներ Արեգ Գնունու Գևորգյանին, Արթուր Կարենի Գասպարյանին և Գևորգ Լևոնի Պողոսյանին <<Զինապարտության մասին>> ՀՀ օրենքի 16-րդ հոդվածի 2-րդ մասին համապատասխան, պարտադիր զինվորական ծառայության զորակոչից տրված տարկետման ժամկետը երկարաձգելու խնդրանքով: Վերոնշյալ քաղաքացիներին ուսման կապակցությամբ /Լոզանի Դաշնային պոլիտեխնիկական դպրոց, մագիստրատուրա/ ՀՀ կառավարության 2011 թվականի սեպտեմբերի 8-ի N 1307-Ա որոշմամբ տրվել է տարկետում: Ա.Գևորգյանը և Ա. Գասպարյանը փոխադրվել են մագիստրատուրայի 3-րդ կուրս <<Տեխնոլոգիայի կառավարում>> մասնագիտությամբ, և նրանց ուսումնառությունն ավարտվելու է 2014 թվականի ապրիլի 30-ին: Իսկ Գ. Պողոսյանը, ով սովորում  է <<Հեռահաղորդակցության համակարգեր և համակարգչային գիտություններ>> բաժնում, ուսումնառությունն ավարտելու է 2014 թվականի հոկտեմբեր ամսին, քանի որ այս մասնագիտության ուսումնական ծրագիրն իր մեջ ներառում է նաև որոշակի ժամկետով /1 կիսամյակ/ մասնագիտական ստաժավորում: 
2. Անհրաժեշտությունը 

Որոշման նախագծի ընդունման անհրաժեշտությունը պայմանավորված է նրանով, որ վերոնշյալ քաղաքացիներին հնարավորություն կընձեռվի ավարտելու ուսումնառությունը, այնուհետև` ներկայանալու զինվորական ծառայության: 

3. Ակնկալվող արդյունքը

Որոշման նախագծի ընդունումը Արեգ Գնունու Գևորգյանին, Արթուր Կարենի Գասպարյանին և Գևորգ Լևոնի Պողոսյանին հնարավորություն կընձեռի ավարտելու բարձրագույն կրթությունը, որից հետո նրանք կկարողանան ստացած գիտելիքները ներդնել Հայաստանի Հանրապետությունում:
Տ Ե Ղ Ե Կ Ա Ն Ք
<<Հայաստանի Հանրապետության կառավարության  2011 թվականի սեպտեմբերի 8-ի N 1307-Ա որոշման մեջ փոփոխություններ կատարելոի մասին>> ՀՀ կառավարության որոշման նախագծի ընդունումը այլ օրենքներում և այլ իրավական ակտերում փոփոխություններ չի առաջացնի:

Տ Ե Ղ Ե Կ Ա Ն Ք
<<Հայաստանի Հանրապետության կառավարության  2011 թվականի սեպտեմբերի 8-ի N 1307-Ա որոշման մեջ փոփոխություններ կատարելոի մասին>> ՀՀ կառավարության որոշման նախագծի ընդունումը  ՀՀ  եկամուտներում  և ծախսերում փոփոխություններ չի առաջացնի:
ԱՄՓՈՓԱԹԵՐԹ
<<Հայաստանի Հանրապետության կառավարության  2011 թվականի սեպտեմբերի 8-ի N 1307-Ա որոշման մեջ փոփոխություններ կատարելու մասին>>  ՀՀ կառավարության որոշման նախագծի վերաբերյալ  ՀՀ Նախագահի աշխատակազմի, ՀՀ պաշտպանության և ՀՀ արդարադատության  նախարարությունների կողմից արված դիտողությունների և առաջարկությունների մասին
	Նախարարության
անվանումը
	Դիտողություններ և
առաջարկություններ
	Նշումներ կատարման վերաբերյալ

	ՀՀ պաշտպանության նախարարություն
	Արեգ Գնունու Գևորգյանին, Արթուր Կարենի Գասպարյանին և Գևորգ Լևոնի Պողոսյանին պարտադիր զինվորական ծառայությունից տարկետում տալը նպատակահարմար չէ:
	Աննպատակահարմարությունը հիմնավորված չէ:

	ՀՀ արդարադատության նախարարություն
	Որոշման նախագծի կետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:


	Կատարված է:

	ՀՀ Նախագահի աշխատակազմ
	Դիտողություններ և
առաջարկություններ չկան:
	

























































































































































